
ОБЛЫС ОРТАЛЫҒЫНЫҢ БАСШЫСЫ БОЛАТ ЖҰМАБЕКОВТІҢ ТӨРАҒАЛЫҒЫМЕН ӨТКЕН АППАРАТТЫҚ КЕҢЕСТЕ ТҰРҒЫН ҮЙ- КОММУНАЛДЫҚ ШАРУАШЫЛЫҒЫ, ЖЫЛЫТУ МАУСЫМЫНА ДАЙЫНДЫҚ ЖӘНЕ БАЛАЛАРДЫҢ ЖАЗҒЫ ДЕМАЛЫСЫН ҮЙЫМДАСТЫРУ ТӨҢІРЕГІНДЕ ӘҢГІМЕ ӨРБІДІ.
Күн тәртібінде қаралған бірінші сұрақ - тұрғын үй-коммуналдық шаруашылығы бө- ліміне қатысты болды. Болат Серікұлы қаланың кейбір көшелері уақытша жабылғанын  жеткізді. Мағжан Жұмабаев пен Горький көшелерінде суағарлар салу жұмыстары бас- талған. Қала басшысы мердігер компаниялардың өкілдеріне міндеттерін жылдам әрі сапалы орындау қажеттігін айтты. Сондай-ақ, ол жолдардағы шұңқырларды жөндеуді тездету керектігіне назар аударды.
Жылыту маусымына небәрі бес ай қалды. Өкініштісі, көп- қабатты тұрғын үйлердегі пәтер иелері бұл кезеңге дайындықты бастауға құлшыныс танытпай отыр.
- Тұрғын үй инспекциясы көп қабатты баспаналардың жылыту жүйесінің қысымын тексеру мен құбырларды жуып- шаюды бақылауға алуы тиіс. Егер бұл жұмыстар уақтылы жасалмаса, кейбір үйлер жылусыз қалуы ықтимал. Сондықтан пәтер иелері кооперативтерінің төрағалары баспаналарын бүгіннен бастап дайындаулары қажет, -деді қала әкімі.
Биыл балалардың жазғы демалыс маусымы осы айдың 17-ші жұлдызында басталады. Мектеп оқушылары демалыстарын лагерьлерде өткізуге мүмкіндік алады. Болат Серікұлы жасөспірімдердің тамақтануына ерекше назар аудару қажеттігін айтып, кәсіпкерлер асханаларда санитарлық талапты сақтауға және лагерьлерді масалар мен кенелерден тазартуға мән беруі керектігін атап өтті.

